
ՈՐՈՇՈՒՄ N 110-Ա
09  ՕԳՈՍՏՈՍԻ 2021թ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ԿԱՊԱՆ ՀԱՄԱՅՆՔԻ ՃԱԿԱՏԵՆ ԲՆԱԿԱՎԱՅՐԻ ՀԱՄԱԿՑՎԱԾ ՓԱՍՏԱԹՂԹՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀՈՂԱՄԱՍԻ ՆՊԱՏԱԿԱՅԻՆ ՆՇԱՆԱԿՈՒԹՅՈՒՆԸ ՓՈԽԵԼՈՒ ԵՎ ԱՆՀԱՏՈՒՅՑ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ (ՆՎԻՐԱՏՎՈՒԹՅՈՒՆ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆԸ ՕՏԱՐԵԼՈՒ ՄԱՍԻՆ
Ղեկավարվելով «Տեղական ինքնակառավարման մասին» Հայաստանի Հանրապետության օրենքի 18-րդ հոդվածի 1-ին մասի 21-րդ և 29-րդ կետերով, Հայաստանի Հանրապետության հողային օրենսգրքի 3-րդ հոդվածի 1-ին կետով, 63-րդ հոդվածով, համաձայն Հայաստանի Հանրապետության կառավարության 2011 թվականի դեկտեմբերի 29-ի թիվ 1920-Ն որոշման, հիմք ընդունելով Հայաստանի Հանրապետության վարչապետի 2001 թվականի օգոստոսի 13-ի N 599 որոշմամբ ստեղծված հողերի օգտագործման ժամանակավոր սխեմաների համաձայնեցման միջգերատեսչական հանձնաժողովի 2021 թվականի հուլիսի 23-ի N 2/փ-234 դրական եզրակացությունը և  հաշվի առնելով Կապան համայնքի ղեկավարի  առաջարկությունը, Կապան համայնքի ավագանին որոշում  է.
1. Հայաստանի Հանրապետության Սյունիքի մարզի Կապան համայնքի Ճակատեն բնակավայրի համակցված փաստաթղթում կատարել փոփոխություն և որպես առաջնահերթ միջոցառում, պաշտպանական կարիքների համար, համայնքային սեփականություն հանդիսացող գյուղատնտեսական նշանակության 0,602883 հա վարելահողը (կադաստրային ծածկագիր՝ 09-061-0117-0005) և գյուղատնտեսական նշանակության 0,5326 հա վարելահողը  (կադաստրային ծածկագիր՝ 09-061-0117-0006)  փոխադրել հատուկ նշանակության հողերի կատեգորիա:
2. Սույն որոշման 1-ին կետով հատուկ նշանակության հողերի կատեգորիա փոխադրված հողամասը, պաշտպանական նպատակներով օգտագործելու համար, անհատույց սեփականության իրավունքով (նվիրատվություն) օտարել Հայաստանի Հանրապետությանը:
3. Կապան համայնքի ղեկավարին՝ ՀՀ օրենսդրությամբ սահմանված կարգով և ժամկետներում ձեռնարկել սույն որոշումից բխող գործառույթների իրականացումը: 

Կողմ( 9 )`
ԱՆՏՈՆՅԱՆ ԱՐԵՆ                                      ՄԱՐՏԻՐՈՍՅԱՆ ԿԱՐԵՆ
ԴԱՎԹՅԱՆ ՇԱՆԹ	                               ՄԵՍՐՈՊՅԱՆ ՆԱՊՈԼԵՈՆ
ԿԱՐԱՊԵՏՅԱՆ ՄԱՆԱՍ                               ՄԿՐՏՉՅԱՆ ԱՐԱ 
ԿՈՍՏԱՆԴՅԱՆ ԻՎԱՆ                                 ՄՈՎՍԻՍՅԱՆ ԺԱՆ                           
ՀԱՐՈՒԹՅՈՒՆՅԱՆ ԿԱՄՈ 
                    Դեմ ( 0 )
Ձեռնպահ ( 0 )
                   ՀԱՄԱՅՆՔԻ ՂԵԿԱՎԱՐ   		           ԳԵՎՈՐԳ ՓԱՐՍՅԱՆ

2021թ. օգոստոսի 09
ք. Կապան

